
Nin raroopa dxihtsi nin
baca'h San Jwahn

Dxyi'dxyi nin guchii neezaa xcweenta guelrb-
wihlaa'dzi sto' nu'h cun bwihtsi lasaa'ra' nu'h

1 Na'h ziga naan tuhbi bwiinn guuhla, ca-
gaca'hn dxihtsi loh bizaa'n nu'h nin nabahannee
nu'h nezloh Jesucristu nin gulii Dxiohs, nee cun
neezaa parala'h ra'llii'n ba nin ruca'h sto'n, na'h,
ziga naa dxyi'dxyi guchii, nee ayi na'h si dxi'h
sino que neezaa la'h ra' bwiinn ra' nin biu'nbwa'
xchi'dxyi guchii Dxiohs.

2 Ruca'h sto'n la'h garaa tu pur xcweenta
xchi'dxyi guchii Dxiohs nin guhca bifiih la'n lasto'
nu'h, nee ba nuu'huhn la'n lasto' nu'h para
tu'pazi.

3 Xtaada Dxiohs nu'h cun Jesucristu Llii'n Ni'h;
guunntaa'yi yihca nu'h cun galahsa za sto' Ni'h
la'hnu'h nee gusacwachidxyii Ni'h sto' nu'h cun
dxyi'dxyl xquelnaann dxyi'dxyi nanchii, neezaa
xcweenta guelruca'h sto'.

4Biahxi duxa'hn chin guhcabwa'n nuu ra' llii'n
lu'h nin ruzo'badxiahga xchi'dxyi Dxiohs ziga
gunabwa' Ni'h guidi'hnn ra' nu'h.

5 Pwihsi nnah bizaamahn; rna'ba'hn loh lu'h
gantsii'hi lasaa' ra' nu'h ziga tuhbi ziga stuhbi
ra' lasaa' ra' nu'h nin naa xpwiinn Jesucristu.
Dxyi'dxyi ra' nin cagaca'hn loh lu'h ayi naa ra'n
dxyi'dxyi nacuubi ra' sino que naan la'hgahca

dxyi'dxyinin baluu'yi Dxiohsla'hnu'h desde galo-
htii'yi,

6ya dee'naaloh guelnadzii'hilasaa' nin zoozah-
nee nu'h, ziga naa dxyi'dxyi. Dee' naa xchi'dxyi
Dxiohs nin bihndxiahga nu'h desde galohtii'yi,
chin gwachii sto' nu'h xchi'dxyi Jesucristu.

Bwiinn ra' nin ruluu'yi guriinca dxyi'dxyira' nin
ayinaa guchii

7 Pwihsi loh guidxyiyuh ca'nzaa ra' ziahan ra'
bwiinn ra' nin ruluu'yi guriinca dxyi'dxyi nin ayi
naa guchii; cafii' ra' ba ayi naa Jesucristu nin gu-
ulaa loh guidxyiyuh chin bi' Ni'h loh guidxyiyuh.
Lasaa' ra' bwiinn ra' rii' naa ra' bwiinn nin
rusagui'hi, nee lasaa' ra' bwiinn squii' naa ra' nin
rdxyi'chinee la'h Jesucristu Llii'n Dxiohs.

8 Gulgahpa dzi'tsi la'htu tin ayi gusagui'hi ra'
bwiinn ra' nin naa ra' squii' la'htu nee tin ayi
gufiihchi tu xtsi'n tu nee tin guica'ha za tu garaa
nin guni'hi Dxiohs la'htu.

9 Chyu chi'h zi bwiinn nin xclaa'dzi gugu'chi
xcweenta xchi'dxyi fii'h loh xchi'dxyi Jesucristu,
bwiinn zi'chi ayi nu'nbwa' ba la'h Dxiohs nin nuu
dxibaa'; ya ziga bwiinn nin riuu'-ria'zi xchi'dxyi
Jesucristu, bwiinn chi numbwa' la'h Dxiohs nee
nu'nbwa' za ba la'h Jesucristu Llii'n Dxiohs.

10 Sidela chyulla bwiinn nin ruluu'yi dxi' yi-
hdzi tu nee xclaa'dzi ba guluu'yi ba la'htu, per
sidela la'h ba ayi ze'nee ba xchi'dxyi Jesucristu,
ayi gaannloh tu ba rwaa' yihdzi tu nee nin ayi za
gugahpaDxiohs tula'h ba,

11]aasii bwiinn nin gugahpaDxiohs la'h bwiinn
chi, cayahcanee za ba la'h bwiinn chi loh dzi'n
dxaaba nin ruhnn ba.

Luulchima dxyi'dxyira’

12 Ziahan ru dxyi'dxyi na'pahn para guifii'n
loh tu, per ayi xclaa'dzihn guca'hra'fiin loh dxi-
htsi; mahzi cha'yi cabwe'za'hn dxie'ldaguia'hahn
cuun tu tin dxiahxi lasto'n.

I3Llii'nra' bizaa'n lu'h nin gulii Dxiohs ruxe'hla
tuhbi guelrgahpaDxiohs para la'htu. Zi'chi gaca
pwihsi.

